
1. MARENDE BE NO. 125 :1-2 ”MARLAS NI ROHA HITA ON”
Marlasniroha hita on mamuji Debata, 

Ai asi ni rohaNa i do bongot tu rohanta i
Umbaen nuaeng mardomu i dison sadari on, dison sadari on
--Jongjong--
Dibaheni manggogo be ma hita on sude, 

Mamuji Tuhan Jesus i parasiroha godang i
Sibaen las ni rohanta i, 
nuaeng nang sogot pe, nuaeng nang sogot pe

2. VOTUM + INTROITUS + TANGIANG
L 
:
Marhitehite Goar ni Debata Ama dohot Goar ni AnakNa, Tuhan Jesus Kristus dohot Goar ni Tondi Parbadia, na tumompa langit dohot tano on. Amen.


Martua do halak na manaon di pangunjunan, ai dung tau sian pangunjunan i, jaloonna do tumpal hangoluan, na pinarbagabaga ni Tuhan i tu angka na holong roha di Ibana. Haleluya, martangiang ma hita…


Ale Tuhan Debata, Pargogo na so hatudosan jala Pardengganbasa ! Ro di saleleng ni lelengna do asi ni rohaM. Mauliate ma rohanami tu Ho, ala diramoti Ho hami sian nasailaon sahat ro di sadari on. Hupuji hami ma Ho, ala naung sahat tu hami Barita na Uli na sian AnakMu, Tuhan Jesus Kristus, na pangolu hami. Mauliate hudok hami tu Ho, ala di bagasan dame dohot hasonangan dilehon Ho HataM na badia i. Sai asi ma rohaM, urupi ma hami mangulahon na nidokMu, asa hot rohanami jala tarparangehon hami parange na badia. Sai ajari jala paimbaru ma rohanami, asa lam ias hami ro di hasusuda ni bohalnami, marhitehite Tuhan Jesus Kristus Tuhannami. Amen.            --Hundul—
3. MANJAHA TURPUK EPISTEL (5 MUSA 24:17-18)
L 
:
Turpuk Epistel di partangainagn borngin on, tarsurat di 5 Musa 24:17-18. Ndang jadi papeolonmu uhum tu halak dagang dohot tu dakdanak na sopot so marama, jala ndang jadi buatonmu ulos ni parompuan na mabalu bahen singkoram.
H
:
Ingkon paingotingoton ni roham tahe, hatoban do ho na jolo di Misir, hape nunga ditobus Jahowa, Debatam ho sian i, ala ni do umbahen hudokkon ho mangulahon sisongon i. 

L
: I do sahatna. Martua do angka na tumangihon Hata ni Debata, jala na umpeopsa. 
L/H : Amen
4. MARENDE BE NO. 369:1 “NA MARHAHA ANGGI”
Na marhahaanggi Hita sasude,

Ndang mardia imbar Manang ise pe
Asing be hatanta Nang luatta pe, Sada do Amanta i taingot be

5. TANGIANG PANGONDIANON

6. MARENDE BE NO.466:1 ”NUNGA RO AU O TUHANHU”
Nunga ro au o Tuhanhu tu hau pinarsilangMi

Hu pelehon ma diringku upa halojaonMi

Hatuaon i, las ni rohangki, Ai hibul do hupelehon nasa diringki

7. JAMITA 
8. MARENDE BE NO. 481:1--”GODANG DOPE SIGURUHONONMI”
Godang dope siguruhononmi, asa tu dos ho dohot Tuhanmi

Sai tong na hurang hatigoranmi. So tuk do pe haporseaonmi.

Dirim sambing, dihaholongi ho. Donganmu laos dihalupahon ho.

Tuhanta Jesus tiruanmu do. Na holong roha di au nang di ho;

Ai diseahon do diriNa i, Singkatta lao tu hamatean i,

Ndang na dialang holong roha i, ai naeng di hita hangoluan i.

Tatiru holong ni rohaNa i, pinatuduhon ni Tuhanta i,

Tahaholongi ma donganta i, ai ruas ni Tuhanta do nang i!

Mardame ma, marsijalangan ma; Tatuju ma solhot tu Debata!

9. TANGIANG PELEAN
Ale Debata, Amanami na di banua ginjang, Ho do haroroan ni saluhut silehonlehon na denggan dohot nasa ulibasa na mauliutus.Hupasahat hami ma sian na nilehonMi tu hami, peleannami tu Ho. Sai jalo ma i gabe uap na hushus di joloM. Pasupasu ma i jala ramoti asa huparhaseang hami pelean on, patimbulhon harajaonMu di tongatonga ni HuriaM dohot di portibi on. Buhai ma rohanami marhitehite TondiM, asa lam hutanda hami godang ni silehonlehonMi tu hami, asa lam girgir hami mandak mauliate tu Ho, marhitehite Jesus Kristus Tuhannami. A m e n .
10. TANGIANG ALE AMANAMI + PASUPASU +AMEN (3X)
 --TUHAN YESUS MEMBERKATI --

